МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

ХЯНАН ШАЛГАХ ТҮР ХОРОО /ХИЛИЙН БООМТУУДААР АЧАА, ТЭЭВЭР, НҮҮРС НЭВТРҮҮЛЭХ БОЛОН ЧӨЛӨӨТ БҮСИЙН ҮЙЛ АЖИЛЛАГААНД УЧИРЧ БАЙГАА ХҮНДРЭЛИЙГ ШАЛГАН ТОГТООХ/-НЫ 10 ДУГААР САРЫН 25-НЫ ӨДӨР /МЯГМАР ГАРАГ/-ИЙН ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	1-3

	2.
	Хуралдааны дэлгэрэнгүй тэмдэглэл
	4-21

	
	1.“Удирдамж батлах тухай” Түр хорооны тогтоолын төсөл
	4-15

	
	2.“Хянан шалгагч томилох тухай” Түр хорооны тогтоолын төсөл
	15-21

	
	3.Түр хорооны зардлын асуудал
	 -


Монгол Улсын Их Хурлын 2022 оны намрын ээлжит чуулганы

 Хянан шалгах түр хороо /Хилийн боомтуудаар ачаа, тээвэр, нүүрс нэвтрүүлэх болон чөлөөт бүсийн үйл ажиллагаанд учирч байгаа хүндрэлийг шалган тогтоох/-ны 10 дугаар сарын 25-ны өдөр
/Мягмар гараг/-ийн хуралдааны  товч тэмдэглэл


Хянан шалгах түр хорооны дарга Г.Ганболд ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 13 гишүүнээс 7 гишүүн хүрэлцэн ирж, 53.8 хувийн ирцтэйгээр хуралдаан 11 цаг 07 минутад Төрийн ордны “Их засаг” танхимд эхлэв. 

Томилолттой: Б.Баттөмөр;

Чөлөөтэй: Г.Мөнхцэцэг; 


Эмнэлгийн чөлөөтэй: Н.Ганибал, Л.Мөнхбаатар;

Тасалсан: Т.Доржханд.

Нэг.“Удирдамж батлах тухай” Түр хорооны тогтоолын төсөл


Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Эрх зүйн дүн шинжилгээний хэлтсийн ахлах зөвлөх Я.Хишигт, Хяналт шалгалт, үнэлгээний газрын Хяналт шалгалтын хэлтсийн референт Х.Хэрлэн, Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, референт С.Тэгшжаргал нар байлцав. 

Түр хорооны дарга Г.Ганболд тогтоолын төслийн талаар танилцуулав.

Танилцуулгатай холбогдуулан Улсын Их Хурлын гишүүн Б.Бейсен, С.Ганбаатар, С.Бямбацогт нарын тавьсан асуултад Түр хорооны дарга Г.Ганболд хариулж, тайлбар хийв.


Улсын Их Хурлын гишүүн Ш.Адьшаа, Б.Бейсен, С.Бямбацогт, Ц.Анандбазар нар үг хэлэв.

Г.Ганболд: “Удирдамж батлах тухай” Түр хорооны тогтоолын төслийг батлах санал хураалт явуулъя.

Зөвшөөрсөн:          5

Татгалзсан: 
          3

Бүгд:

          8
62.5 хувийн саналаар тогтоол батлагдлаа.

Хоёр.“Хянан шалгагч томилох тухай” Түр хорооны тогтоолын төсөл

Хэлэлцэж буй асуудалдтай холбогдуулан хянан шалгагчид нэр дэвшигч Н.Адъяацэрэн, Д.Сугар, Т.Оюунбаатар, Д.Мягмарсүрэн нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Эрх зүйн дүн шинжилгээний хэлтсийн ахлах зөвлөх Я.Хишигт, Хяналт шалгалт, үнэлгээний газрын Хяналт шалгалтын хэлтсийн референт Х.Хэрлэн, Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, референт С.Тэгшжаргал нар байлцав. 

Түр хорооны дарга Г.Ганболд хянан шалгагчид нэр дэвшигчдийн талаар танилцуулав.

Г.Ганболд: 1.Нямцэрэнгийн Адъяацэрэнг хянан шалгагчаар томилох саналыг дэмжье гэсэн санал хураалт явуулъя.


Улсын Их Хурлын гишүүн С.Бямбацогт үг хэлэв.

Зөвшөөрсөн:          6

Татгалзсан: 
          2

Бүгд:

          8
75.0 хувийн саналаар дэмжигдлээ.

2.Дуламын Сугарыг хянан шалгагчаар томилох саналыг дэмжье гэсэн санал хураалт явуулъя.


Улсын Их Хурлын гишүүн Ц.Анандбазар үг хэлэв.

Зөвшөөрсөн:          6

Татгалзсан: 
          2

Бүгд:

          8
75.0 хувийн саналаар дэмжигдлээ.

3.Төмөрбаатарын Оюунбаатарыг хянан шалгагчаар томилох саналыг дэмжье гэсэн санал хураалт явуулъя.


Улсын Их Хурлын гишүүн Ш.Адьшаагийн тавьсан асуултад нэр дэвшигч Т.Оюунбаатар хариулж, тайлбар хийв.

Зөвшөөрсөн:          6

Татгалзсан: 
          2

Бүгд:

          8
75.0 хувийн саналаар дэмжигдлээ.

4.Дашдаваагийн Мягмарсүрэнг хянан шалгагчаар томилох саналыг дэмжье гэсэн санал хураалт явуулъя.

Зөвшөөрсөн:          6

Татгалзсан: 
          2

Бүгд:

          8
75.0 хувийн саналаар дэмжигдлээ.

5.Мөнхжаргалын Батмөнхийг хянан шалгагчаар томилох саналыг дэмжье гэсэн санал хураалт явуулъя.

Улсын Их Хурлын гишүүн С.Бямбацогт үг хэлэв.

Зөвшөөрсөн:          6

Татгалзсан: 
          2

Бүгд:

          8
75.0 хувийн саналаар дэмжигдлээ.

Хянан шалгагч Д.Сугар үг хэлэв.


Уг асуудлыг 12 цаг 22 минутад хэлэлцэж дуусав.


Гурав. Түр хорооны зардлын асуудал
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Эдийн засгийн байнгын хороо хариуцсан ахлах зөвлөх Д.Мягмарцэрэн, референт Г.Баярмаа, Эрх зүйн дүн шинжилгээний хэлтсийн ахлах зөвлөх Я.Хишигт, Хяналт шалгалт, үнэлгээний газрын Хяналт шалгалтын хэлтсийн референт Х.Хэрлэн, Төсвийн хяналт, шинжилгээний хэлтсийн даргын албан үүргийг түр орлон гүйцэтгэгч Д.Эрдэнэсамбуу, референт С.Тэгшжаргал нар байлцав. 

Түр хорооны зардлын талаар Түр хорооны дарга Г.Ганболд, Улсын Их хурлын гишүүн Ц.Анандбазар нар үг хэлэв.
Хянан шалгах түр хорооны хуралдаанаар 3 асуудал хэлэлцэв.

Хуралдаан 1 цаг 18 минут үргэлжилж, 13 гишүүнээс 8 гишүүн хүрэлцэн ирж, 61.5 хувийн ирцтэйгээр 12 цаг 25 минутад өндөрлөв.
Тэмдэглэлтэй танилцсан:

ТҮР ХОРООНЫ ДАРГА





Г.ГАНБОЛД

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ
        МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

ХЯНАН ШАЛГАХ ТҮР ХОРОО /ХИЛИЙН БООМТУУДААР АЧАА, ТЭЭВЭР,    НҮҮРС НЭВТРҮҮЛЭХ БОЛОН ЧӨЛӨӨТ БҮСИЙН ҮЙЛ АЖИЛЛАГААНД 

УЧИРЧ БАЙГАА ХҮНДРЭЛИЙГ ШАЛГАН ТОГТООХ/-НЫ 
10 ДУГААР САРЫН 25-НЫ ӨДӨР /МЯГМАР ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Г.Ганболд: Түр хорооны гишүүдийн өдрийн амгаланг айлтгая. 
Монгол Улсын Их Хурлын 2022 оны 6 сарын 10-ны өдрийн 31 дүгээр тогтоолоор байгуулагдсан Хилийн боомтоор ачаа тээвэр, нүүрс нэвтрүүлэх болон чөлөөт бүсийн үйл ажиллагаанд учирч байгаа хүндрэлийг шалган тогтоох явцын талаар хянан шалгах үүрэг бүхий түр хорооны гишүүдийн ирц бүрдсэн тул хуралдаан нээснийг мэдэгдье.

Өнөөдрийн хуралдаанаар 3 асуудал хэлэлцэнэ.

1 дүгээрт нь, Түр хорооны удирдан батлах тухай тогтоолын төсөл, 
2-т нь Түр хорооны хянан шалгагч томилох тухай тогтоолын төслийг хэлэлцэнэ,

3-т нь бусад асуудал гэдэг нь зардлын асуудлаа хэлэлцэхээр ингээд 3 асуудал хэлэлцэхээр төлөвлөсөн байна.

Хэлэлцэх асуудалтай холбогдуулаад асуух асуулттай Түр хорооны гишүүд байна уу. Байхгүй бол хэлэлцэх асуудлаа батлах уу. Хэлэлцэх асуудлаа баталъя.

Хэлэлцэх асуудлаа баталъя гэсэн гишүүд, энэ санал хураалтаар явах уу.

1 дүгээр асуудалд оръё.

Хянан шалгах түр хорооны үйл ажиллагааны удирдамж батлах тухай тогтоолын төслийг хэлэлцэнэ.

Та бүхэнд тараасан байгаа. Түр хороо байгуулагдаад бид нар бол бас тодорхой асуудлуудаар бид нар нэлээн ажилласан, та бүхэн мэдэж байгаа байх. Баруун хилээр өчигдөр, уржигдар бас зарим гишүүд маань зүүн хилээр ажиллаад ирсэн. Гол нь ерөөсөө энэ хянан шалгах түр хорооны гол зорилго бид нар хуулийн дагуу шинжээч томилж ажиллуулах ёстой. Тийм учраас өнөөдрийн энэ хурлаар хэлэлцэх асуудлаас гадна энэ шинжээчдээ томилох гээд байгаа юм. Хянан шалгагч нарыг бид шинжээч нар ажиллаад тодорхой хэмжээгээр тодорхой асуудлуудаар нэлээн материал бүрдүүлсний дараа шинжээчдийг дүгнэлт гаргуулж ажиллах ёстой юм байна. Энэ хянан шалгах түр хороо байгуулах асуудал бол анхны 3 түр хороо байгуулагдсан, аль нь ч дүгнэлтээ гаргаагүй, манайхаас өмнө байгуулагдсан түр хороод хугацаагаа сунгаад явж байгаа. Гол шалтгаан бол зардал мөнгөтэй холбоотой, өмнөх жилүүдийн төсөв дээр зардал суугаагүй, үүнтэй холбогдуулаад түр хорооны ажиллах боломж бас нэлээн хумигдсан. Тэгээд саяхнаас Улсын Их Хурлын дарга, Улсын Их Хурлын удирдлагууд бас тодорхой хэмжээний зардлын асуудлыг шийдэж өгөөд манай түр хорооны үйл ажиллагаа жоохон идэвхжиж байна гэж ойлгож болно.

Тэгээд энэ дээр бас манай гишүүд маань дараа дараагийн үйл ажиллагаанд бас идэвхтэй оролцоод яваарай гэж хүсэж байна.

Та бүхэнд тараасан байгаа, удирдамж. Удирдамжаас асуух асуулт саналтай түр хорооны гишүүд байна уу.

Ганбаатар гишүүний нэрийг оруулъя. Бид нар чинь нөгөө зарим түр хороо, ажлын хэсэг чинь ингээд нөгөө хуруугаар явдаггүй болохоор чинь бас учрыг нь олохгүй болчхоод байна л даа, хуруугаар явж байгаа юм уу, тийм ээ.

Бейсен гишүүн асууя.

Б.Бейсен: Энэ удирдамжтай холбоотой энэ нүүрс нийлүүлэлт 4-ийн 3 дээр нь нүүрс нийлүүлэх гэрээнүүдийг судалж, нууцын зэрэглэл бүхий одоо гэрээнүүдийг холбогдох хууль журмын дагуу түр хорооны эрхийн хүрээнд гаргуулан дүгнэлт гаргана гэж байна шүү дээ. Тэгэхээр чинь энэ ямар нууц гэрээ нь байх вэ, сая бид нар Ховд яваад ирлээ шүү дээ. Тэгэхэд Ховдын Засаг дарга, хил боомтынхон бид нар тэр план юу гарч байгаа, ер нь бол бүгдийг нь тулгаж үзсэн шүү дээ. Тэгэхэд 1845000 тонн нүүрс гаргалаа гэсэн. Гэтэл 7 хоногийн дараа Хятадын Алтай аймгийн телевизороор бид энэ жил Монголын Булган аймгийн Такашикэн боомтоор 2 сая нэг зуун, 210 мянган тонн нүүрс импортолж гэж байгаа байхгүй юу. Тэгээд 2 миллиард хэдэн зуун юань гэнэ ээ, тэрний ашиг гэж төлөвлөгөөт ажлаа 2 сар 18 хоногийн биелүүлж намынхаа их хурлаа угтлаа гээд ярьж байх юм. Гэтэл энд бол хилийн хулгай тэр нүүрсний хулгай байх шиг байх юм. Тэгэхээр чинь Бараг 350-400 мянган тонн нүүрс гарчхаад байна шүү дээ. Хятадын тал арай тэгж худлаа хэлэхгүй, телевизийн бичлэг нь бодит юу нь байж байна. Би энэ улсад бас өгсөн. Тийм учраас үүнийг дахиж шалгахгүй бол болохгүй нь, би шалгуулмаар байна. Энэ улс орны нэг хямралтай байхад эдийн засгаа бүрдүүлж чадахгүй өр зээлтэй байхад ингээд зөвхөн одоо Булганы боомтоор тэгээд 3, 400000 тонн нүүрс гарчихсан ийм тохиолдол байна. Энэ талаар асууя.

Нөгөө талаар тэр PCR-ын асуудал байгаа, тэрийг чинь бас ЭМЯ Зоонозын төвөөс асуулаа л даа. Гэтэл Монгол Улсын нэрийн өмнөөс тэр Хятадын хамтарсан компани шинжилгээ гараад цаашаа явуулж байдаг, түрүүн тэр журнал дээр нь тулгаж үзэхэд 71 хүн бүртгэлтэй, бусад нь бүртгэлгүй асуудал байгаа байхгүй юу. Түүн дээр мөн адилхан, 3-4 тэрбум төгрөг, тэгээд тэр компани ашгийг үзэж байгаа, эрүүл мэндийн салбар Зоонозын газарт ч юу ч орохгүй, тэнд нэг 19000 төгрөгийг нь 2 ажилласан хүний зардал гээд өгдөг юм байна. Тийм учраас эд нарыг нөгөө гүйцэд шалгуулахгүй бол болгохгүй нь ээ. 

Г.Ганболд: Бейсен гишүүн асууж байна. Гол нь ерөөсөө бид нарын чинь энэ түр хорооны зорилго нь яг таны хэлээд байгаа саяынхыг л шалгах зорилготой. Тэр ч утгаараа бид нар энэ батлуулж байгаа удирдамж дотор ерөнхийдөө хяналт шалгалтынхаа хүрээг хэдүүлээ жоохон хумьж байгаа юм. Маш том хүрээ байгаа учраас, ер нь бол нэг ийм хүрээндээ, ерөөсөө энэ нүүрсний оптек гэрээнүүдийг жаахан ил болгох тал дээр, хамгийн гол нь бас бид нарын хувьд нөгөө түр хорооны эрх, үүрэг, хянан шалгагчдын эрх үүрэг, шинжээчдийн эрх үүрэг бол тийм тодорхой биш. Тэгэхдээ яах вэ, зүгээр шинжээчдийг жишээлэх юм бол бид нар Эрүүгийн байцаан шийтгэх хууль дээр байдаг тэр шинжээчидтэй дүйцүүлж шинжээч гэдэг нэг иймэрхүү эрх, үүрэгтэй хүн байх юм гэж үзээд ямар ч гэсэн бид нар энэ 4-ийн 3-т зааснаар энэ оптек хэргүүдийг жаахан ил болгох хүсэлтүүдээ хянан шалгагчдын зүгээс түр хорооны зүгээс байгууллагуудад гаргана. 
Тэгээд та саяынхыг бол бид нар хэдүүлээ наадах бол яах вэ, таны өгч байгаа мэдээлэл бас харьцангуй манай Булган боомт бас урд хилүүдийг бодох юм бол харьцангуй их цэгцтэй боомт болно шүү дээ. Тэр утгаараа зүгээр бид нар тийм таны авсан мэдээллээр яг Хятадын тэр мэдээлэл одоогийн мэдээлэл үү, аль эсвэл хүлээгдэж байгаа гүйцэтгэл үү. Бид нар мэдэхгүй байна шүү дээ, та бол ингээд 2 сая 200 хэдэн мянган тонн нүүрс гарсан гэж Хятадын тал казах хэл дээр мэдээлсэн гээд та тэгээд байгаа шүү дээ. Тэгээд магадгүй энэ 2022 оны хүлээгдэж байгаа гүйцэтгэлээр 12 сарын 31 хүртэл ийм хэмжээний нүүрс авна гэж мэдээлсэн байх бол үүсгэхгүй. Тэгэхээр зэрэг та тэрийг бид нар эртээд бөөнөөрөө очиж үзсэн. Бямбацогт гишүүн бол бүр сайн мэдэж байгаа байх. Би бол харьцангуй Булган Ярантын боомтоор бол тэгж олон 100000 тонноороо хулгайд алдагдчих тийм хэмжээний юм бол би байхгүй л юм байна л гэж харсан л даа. Тэгэхээр энэ жаахан тийм ойлголцлын зөрүү байж магадгүй, гэхдээ бид нарын үндсэн үүрэг наад мэдээллүүдийг чинь нягтлах л үүрэгтэй шүү дээ. Тэгэхээр та бол тэр цаад мэдээллээ бол та бичлэгээр нь авчихсан байна лээ, тэрийг нягтлуулъя, хэдүүлээ тэгэхийн тулд л энэ хянан шалгагч нар, шинжээч нарыг томилох гээд байгаа байхгүй юу.

Тэгээд өнөөдрийн хурлын гол зорилго нь энэ хүмүүсээ томилж аваад ажилд нь оруулах нь чухал байгаа.

Тодруулъя, Бейсен гишүүн тодруулъя.

Б.Бейсен: Тэр бүр он сартай нь ярьж байхгүй юу. Бид нар намынхаа их хурлыг, ингээд тийм хэмжээнд нүүрс оруулж хугацаат төлөвлөгөөгөө ингээд өмнө нь биелүүлж гээд яг одоогийн яг хугацааг нь хэлж байгаа. Жилийн эцэс хүртэл гаргахын тооцоо гээд тэд нар, бодит энэ чинь.

Г.Ганболд: Ганбаатар гишүүн.

С.Ганбаатар: Манай энэ боомтын хянан шалгах түр хорооны ажил бол маш олон зүйлийн эхлэл юм байгаа юм. Маш олон зүйлийн гарааны эхлэл. Бямбацогт гишүүн нарын санаачилсан Улсын Их Хурлын хянан шалгахын тухай хууль бол бараг өнгөрсөн 30 жил, Монголын төрд үгүйлэгдэж байсан хамгийн чухал ажил. Бүр төр УИХ хууль баталдаг, төсөв баталдаг, мөнгийг нь баталдаг, тэгээд зүгээр хаядаг. Түүний хэрэгжилт, араас нь хүүе, хаая, юу болж байна, болж байна. Үүнээс болж Их Хурал, улс төр, Монголын улс төрчдийн нэр хүнд их унадаг. Араас нь заавал хуулийн хэрэгжилтийг хянах ёстой, энэ ажлаа бид ингээд эхэлж байгаа. Өөрөөр хэлбэл бидний энэ ажил бол ийм хариуцлагатай, дараа дараагийн хянан шалгах түр хороонуудын чухал гарц нээж байгаа гэж би ойлгож байна.

Тэгээд би 2 асуулт асуух хэрэгтэй байна. Тодруулах.

Нэгдүгээрт, сая Бейсен гишүүний хэлдэг зөв өө зөв. Бид усан онгоцон дээр байгаа авдар саваа л өдөр шөнөгүй л эргүүлж тойруулаад л, будаг шунхыг нь шалгаад яваад байхын оронд усан онгоц зөв тийшээ явж байна уу, буруу тийшээ явж байна уу гэдгийг шалгах хэрэгтэй. Өөрөөр хэлбэл хайрцгаасаа гарч сэтгэх. Орос байна уу, Хятад байна уу энэ худалдаа хийж байгаа бусад орнууд болон бусад тэр улсуудтай гаалийн мэдээлэл болон холбогдох мэдээллүүдийг нь хянах, шалгах гэдэг бол энэ дээр үг томьёоллоор ормоор байна. Би 4-ийн 3 дээр нэг яах вэ дээ, нэг нууцын зэрэглэл бүхий оптек гэрээнүүдийг гээд ярьчихсан байна. Энэ дээр бүр тодорхой тодруулж өгөх хэрэгтэй. Яагаад гэвэл үүнээс өөр Монгол оронд өөр УИХ гэж байхгүй. Биднээс өөр боомтын тухай түр хороо, хяналтын хороо гэж байхгүй. Бидний дээр ёстой Монголын ард түмэн л хүлээж байгаа. Тэгэхээр ийм хариуцлагатай байгаа зүйл дээр бол гадна дотногүй бүх мэдээллүүдийг цуглуулах хэрэгтэй байгаа. Энэ утгаараа энэ нэр томьёо дээр энэ асуудлыг оруулах боломж байна уу гэдэг асуултыг нэгдүгээрт асууя, энэ хүсэлтэй байна. Миний санаа бол Хятад, Орос болон тэр гаальтай, Засгийн газрын хоорондын гэрээ, ЗГ хоорондын худалдааны гэрээнүүд байгаа шүү. Улс хоорондын гаалийн гэрээнүүд байгаа. Мөн тэр компани хоорондын гэрээнүүд байгаа. Төмөр зам, Хятадын төмөр зам Оросын төмөр замтай бас ямар гэрээнүүд байна. Энэ гэрээнүүдийг бүгдийг нь үзэхгүйгээр мөн тэнд гарч байгаа гаалийн мэдээллүүд болон худалдан авалтын мэдээлэл, үнэ тарифын мэдээллүүдийг нь бид тулгахгүйгээр зөвхөн энэ дотроо хөөцөлдөх юм бол наадуул чинь бөөн баяр хянаад, баяр баясаад явчих байх, нэгдүгээр миний хэлж байгаа санал л болчихлоо доо.

Тэгээд 2 дугаар зүйл бол энэ, 2 дугаар миний хүсэж байгаа асуулт бол 4-ийн 2 дээр байна. Үндэсний дата төвөөс хилээр нэвтэрсэн автомашины бүртгэл мэдээлэл байхгүй, нүүрс гарсан тухай иргэний мэдээллийг шалгаж гэж байгаа байхгүй юу. Яах вэ, иргэдийн мэдээллийг бол шалгана, тэгэхдээ бид чинь албан ёсны Их Хурал энэ хянан шалгах гэдэг утгаараа албан ёсны тэр холбогдох, тэр газар гадаадын болон тэр хүлээн авагч, худалдан авагч байгууллагуудын мэдээллүүдтэй нь тулгаж байж үнэн мөн гарна гэдгийг. Ингээд 4-ийн 3, 4-ийн 2-той холбогдуулж би хэлье.

Гуравдугаарт, миний зүйл бол миний тэгээд болчихсон юм байна. Ингээд би ийм 2 зүйлийг хэлье. 
Г.Ганболд: Бямбацогт гишүүний микрофоныг өгье.

С.Бямбацогт: Энэ түр хороо бас хянан шалгагч томилоод ажлын хэсэг байгуулаад удирдамж гараад ажиллах чинь маш зөв. Ер нь байнга яригддаг. Сая Бейсен гишүүний ярьж байгаа асуудал, хилийн боомт нүүрс болон ачаа тээвэрлэлттэй холбоотой байнга л гомдол санал гарч байдаг. Эдгээрээс нэг бүрчлэн үзээд хараад хаана ямар зөрчил дутагдал байна. Хаана ямар асуудлыг яаж шийдэх бололцоо боломж байна, шийдэл байна гэдэг дээр анхаарах ёстой. 
Ингэхдээ энэ дээр би бас нэмээд энэ төмөр зам дагасан, тухайлах юм Улаанбаатар хотоос гадна Чойроос, Сайншандаас, дээрээс нь Даланжаргалангаас экспортын нүүрснүүд гарч байгаа. Энэ маш их хэл ам дагуулдаг. Энд бас гаалийн хяналтын талбайнууд бас байгаа. Энэ асуудлыг оруулж өгөөч ээ. Яагаад гэвэл Өмнөговиос хаа байсан Таван толгойгоос Өмнөговь, Дорноговь, Дундговь аймгийн нутгаар байгаль орчин сүйтгээд шороогоороо замаар шороон замаар нүүрс тээвэрлээд, тэгээд энэ юун дээр буулгаад, нэлээд чирэгдэл асуудал үүсгэдэг. Тэгээд үүнийг хэрхэн яаж шийдвэрлэх талаар бас ажлын хэсгийн дүгнэлтэд оруулж өгөөч ээ гэж байгаа юм, удирдамждаа. 

Хилээр тэр зохих мэдүүлэггүйгээр нүүрс гаргасан асуудал байнга л ярьж байгаа шүү дээ, бид нар. Хэн яагаад хулгай хийгээд гаргачхав, хаанаас яагаад нүүрс алга болчхов гээд л хардаж сэрдэж ярьдаг. ЗГ дээр бас тодорхой ажлын хэсэг гарсан ажиллаж байгаа юм байна лээ. Энэ бас манай Улсын Их Хурлын Хяналт шалгалтын түр хороо бас эндээс анхаарч баллах ёстой. Үүнийгээ бас нэг цэгцлээд авчихъя, хардлага сэрдлэг байдаг бол бас нэг мөр алга болгоё, бас тийм үү. Үнэхээр хулгай хийсэн, тийм нүүрс хулгайлсан асуудал байдаг бол хууль хяналтын байгууллагадаа шилжүүлээд хуулийн хариуцлага хүлээх ёстой. Одоо энэ битүүмжилсэн тээврийн баг гээд ярьж байгаа, нөгөө бөмбөлөг тээвэр. Энэ дээр маш их асуудал, бас гомдол санал гарч байгаа. Хэдэн сар, хэдэн тээврийн компаниуд, жолооч нараа бөөцийлөөд битүүмжлээд тусгаарлаад арай чүү нэг тээвэр хийх гэж байхад нь тэрийг нь эерэг гарсан шинжилгээгээр гээд л ерөөсөө алга болгочихдог. Тэгээд орлого байхгүй, нөгөө компаниуд нь хохирдог иймэрхүү бас үзэмжээрээ юу гэдэг юм тэр PCR-ийн шинжилгээг үнэн, худлаа гаргадаг асуудал байна уу, үгүй юу. Энэ асуудлуудыг бид нар шийдэх ёстой. Тэгэхгүй хэн нэгэн албан тушаалтан эрх мэдлээ ашиглаад л хэн нэгэнд давуу байдал олгодог, хэн нэгнийг тийм үү, хохироодог ийм юм байж болохгүй.

Улс хоорондын тээврийн С зөвшөөрөл харьцангуй хэл амтай байсан, харьцангуй гайгүй болсон гэх мэтийн юмнуудыг бас нэг давхар үзээд шалгаад энэ тээврийн үнэ тарифтай холбоотой экспорт дээр хилийн үнэ нүүрс уурхайгаас ачиж байгаа үнэ гэсэн бас олон янзын үнэ тариф байдаг. Эдгээрийг бас нэг шийдээд авах нь зөв байх. 
Энэ хүрээндээ бас шалгалтыг хийх талыг бас бид бас бодож ажиллах ёстой байх. 
Үүнээс гадна энэ хилийн боомт дээр үйл ажиллагаа явуулж байгаа байгууллагуудын тэр хилийн цэрэг, гааль, мэргэжлийн хяналт, дээрээс нь АТҮТ хамгийн гол нь тэнд үйл ажиллагаа явуулж байгаа тэр нүүрсийг тээвэрлэж гаргаж байгаа хэдэн жолооч нар байгаа, тээвэрчид байж байгаа, тээврийн компаниуд байж байгаа. Эд нарын эрх ашгийг хэрхэн яаж хамгаалах вэ, нийгмийн асуудлыг хэрхэн яаж шийдвэрлэх вэ, эд нар л нүүрс тээвэрлэнэ, үндсэндээ хэдэн жолооч тээвэрчид нүүрс тээвэрлэж байж тэрэнд тээвэрлэж гарсан нүүрснээс нь Монгол Улсын төсвийн орлого нэмэгдэж ажиллаж байгаа. Тийм болохоор тэр жолооч, тээвэрчдийн нийгмийн асуудлыг тэнд нийгмийн дэд бүтцийг барьж байгуулах асуудлыг шийдэхгүй бол олон жил эзэнгүй хаячихсан. Орлогоо олж байгаа юм чинь хэнд амаатай юм гээд байдлаар хаячихсан. Тэр Гашуун сухайтын боомт дээр үндсэндээ 10 хэдэн мянга, хориод мянган жолооч нар байнга ажиллаж үйл ажиллагаа явуулж байгаа. Тэдгээрт өнөөдөр сургууль байхгүй, цэцэрлэг байхгүй, эмнэлэг байхгүй, тог байхгүй, ус байхгүй, олон жил явж ирсэн юм байна лээ. Үүнийг бас ямархуу байдлаар шийдэх энэ шийдлийг бас оруулж өгөөч ээ. Энд бас нийгмийн асуудлыг шийдэх асуудлыг оруулж өгөхгүй бид шалгаад л явчихдаг нөгөө талд нь ажлын хэсэг, Түр хороо маань тодорхой хэмжээгээр энэ тээвэрчдийн тэнд ажиллаж байгаа ажилтнуудын тийм үү, эрх ашиг, нийгмийн асуудлыг шийдэх тал дээр бас нэг тодорхой заалт, удирдамжид бас оруулж өгөх энэ асуудлыг оруулж өгөөч ээ, бололцоотой юу гэсэн асуулт санал байна. 
Г.Ганболд: Одоо бид нар бол ийм л дээ, яг энэ хяналт шалгалтын хуулиар ерөөсөө их ойлгомжгүй юмнууд зөндөө байгаа. Тийм учраас манай хянан шалгагч нар, шинжээчдийн ажлынх нь ерөөсөө гол юм нь бид нарын баталж өгөх гэж байгаа энэ удирдамж болох гээд байгаа юм. Тэгэхээр зэрэг энэ дотроо хэдүүлээ бол оруулах ёстой, танд ч эрх байгаа, бүгдийг нь. Тийм учраас би саяын энэ удирдамж дотроо сая тэр 2 талын гаалийн мэдээллийг тулгах, тэгээд тэр төмөр зам, гаалийн өөр газруудад байгааг та хэллээ шүү дээ, тийм ээ, тэд нарыг шалгах 2 асуултад оруулаад явъя. 4-ийн 3, 2 дээр ч юм уу дэсийг нь өөрчлөөд. 

Түүнээс гадна би бас нэг энэ санал хэлэх гээд байгаа юм. Бид нарын гол юм ийм юм байна лээ. 2.4 болгоод цагдаа, АТГ, МХЕГ-аас хилийн боомт, чөлөөт бүсийн үйл ажиллагааны талаар явуулсан шалгалт, мөрдөн шалгалтын ажлын явц, түүний гаргасан дүгнэлтүүдийг нь тэр байгууллагын удирдлагуудыг нийтийн сонсголд, нийтийн сонсголоор хэлэлцүүлэгт бэлтгэж, Түр хорооны хурлаараа энэ хэлэлцүүлгүүдийг нийтийн сонсголыг хийлгэж, гэрч тэд нараас мэдүүлэг авах, яг танай дээр жишээлэх юм бол түрүүн Бямбацогт гишүүний хэлсэн нөгөө бүртгэлгүй нүүрс гаргасан асуудал АТГ дээр яг ямар шатанд яваа юм, шалгалтын ажил нь яаж яваа юм, тийм ээ, тэрийг бид нар гаргуулж авч, бас өөрсдөөс нь гэрчийн мэдүүлэг энэ тэр авах юм байна лээ, гол нь тэгэхээр зэрэг энэ дээр тэрийг нэг оруулъя гэсэн санал байна. Тэгэхээр энэ 3 асуудлуудыг ерөнхийдөө оруулаад удирдамжаа баталъя.

Тийм ер нь үнэ тариф бол одоо жишээлбэл, бид нар сая явж байхад Ховдынх нэг 2000000 гаран төгрөгөөр л тэр бараг 2, 300 километр газар явж байна шүү дээ. Тэгэхэд чинь урд талынх чинь бол хэдхэн километр газар 10 дахин өндөр өртөгтэй. Тэгэхээр бас зөв л асуудал байна лээ шүү дээ, тийм ээ. Ер нь бол жишиг тарифын асуудал, нийгмийн асуудал тийм ээ.

Машиныхаа кабинд л байж байгаа шүү дээ, бид нар эртээд бүгдийг нь үзсэн шүү дээ, нарийндаа бол тийм ээ. 

Одоо бол яах вэ, саяынх би санал, асуулт гэж ойлголоо. Одоо санал хэлэх гишүүд байвал нэрээ өгье.

Кнопоо дараад явчих. Гишүүнээр тасалъя. Адьшаа гишүүн саналаа.

Ш.Адьшаа: Энэ түр хорооны ажлын энэ хийх ажлын даалгаврыг баталж байгаа юм байна л даа. Тэгээд энэ түр хорооны тогтоолд заасан энэ хилийн боомтод энэ газар олголтын асуудал байгаа юм. Энэ дээр хамгийн гол асуудал бол энэ газар олголтын асуудал гэдэг юмыг бид нар өнөөдөр зайлшгүй энд шалгаж шийдэх ёстой. Тэгээд энэ боомтын сэргэлтийн бодлого гээд энэ Засгийн газраас дэвшүүлээд байгаа энэ ажлын хүрээнд хамгийн гол асуудал бол энэ газар олголтын асуудал байгаа юм. Хамгийн ноцтой энэ үйл явдал 10, 20 жил үргэлжилсэн газар бол Өмнөговь аймгийн Гашуун сухайт, Шивээ хүрэнгийн боомт 2 байгаа. Одоо дээр нь Ханги мандал нэмэгдсэн. Энэ дээр бол ерөөсөө газар олголтын асуудал төрийн бодлогын хэмжээнд шийдэхгүй бол тэнд жинхэнэ Улаанбаатар хотын газар олголтоос чинь илүү аюултай асуудал тэр хилийн боомт дээр байгаа. 
Өнөөдөр хилийн боомт дээр очоод үзээрэй, та нар. 10 га газар 4 тэрбум төгрөг, ямар ч тийм дэд бүтэцгүй, зүгээр ийм байдлаар ингээд орон нутгийн засаг захиргаа, тэнд байгаа хил хяналтын байгууллагууд, газрын хууль, бусад хууль тогтоомжийг зөрчөөд ингээд олгочихсон байдаг. Тэрийгээ ингээд зардаг том сүлжээ байгаа, үүнийг шийдэх ёстой.

Нөгөө талаасаа энэ хил боомтуудын энэ газрыг Засгийн газрын тусгай хэрэгцээнд авах асуудлыг бид судалж, холбогдох яам, тамгын газартай шийдэх ёстой байгаа байхгүй юу. Түүнээс биш өнөөдөр энэ тусгай хэрэгцээнд энэ газрыг авч тэр төр, хувийн хэвшлийн хүрээнд энэ газрын асуудлыг шийдэхгүй бол тэр боомтын шинэ сэргэлтийн бодлого чинь тэнд төр, хувийн хэвшлийн үйл ажиллагаа, энд олон зуун га газрыг ингээд автсан хүмүүс байж байдаг. Тэрийгээ зөвхөн зараад л, худалдаад л ингээд байж байдаг. Үүнийг өнөөдөр Монголын төр анхааралдаа авч, энэ ер нь боомтуудын ойр орчмын газруудыг бол улсын тусгай хэрэгцээнд авах ёстой. Түүнчлэн хилийн дотор хилийн хуульд ч гэсэн энэ өөрчлөлт оруулах асуудлыг авч үзэх ёстой. 15 километр дотор өнөөдөр аж ахуйн үйл ажиллагаа явуулахгүй ээ гэсэн Хилийн тухай хууль байдаг, гэтэл энэ хууль чинь ингээд зөрчилдөөд, тэгээд тэнд газар олгосон, олгоогүй гээд Ханги мандал дээр гэхэд л зөндөө олон асуудал дээр өнөөдөр АТ, цагдаа нар тэр орон нутгийн удирдлагуудыг хэрэгт шалгасан, татсан ийм асуудал байж байдаг. Тэгээд нөгөө боомтын сэргэлтээ хиймээр байдаг, дээр нь энэ хил, худалдаагаа хөгжүүлмээр байдаг, дээр нь энэ төр, хувийн хэвшлийн үйл ажиллагааг зохицуулмаар байдаг, гадаадын хөрөнгө оруулалтыг зохицуулмаар байдаг. 
Түүнчлэн өнөөдөр Гашуун сухайт дээр явагдаж байгаа ихэнх тээврийн хэрэгслүүд дандаа Хятадын тээврийн хэрэгсэл байгаа, хятадууд эзэнтэй. Энэ юмыг бид авч үзэх ёстой.

Дээр нь энэ Гашуун сухайт дээр явагдаж байгаа тэр тээврийн хэрэгслийн бүртгэлийг маш сайн үзэх ёстой, энд олон ашиг сонирхлын зөрчилтэй, улс төрчтэй холбоотой, тэдний хамаарал бүхий хүмүүстэй болгочихсон, өнөөдөр тэр, ялангуяа энэ Гашуун сухайт боомт дээр энэ хил хяналтын байгууллагууд гэдэг одоо энэ хилийн бүрэн эрхт төлөөлөгчийн газар, түүнчлэн энд боомтын захиргаа гэдэг дээр зүгээр энэ нэг тийм мафийн систем шиг юм байгаа шүү дээ. Үүнийг бол олон түмэн чинь мэдэж байгаа, бид ч мэдэж байгаа. Үүнийг үнэнээр нь шалгаж гаргаж ирж тавьж, үүнийг зохицуулалт хийхгүй бол үнэхээр л их харамсалтай асуудал байгаа шүү дээ.

Бямбацогт сайд та салбарын сайд сайн мэдэж байгаа. Энэ 18 километр газар 80 сая төгрөгөөр явдаг, энэ чинь ямар юм болоод байна. Тэгээд тэр нэг дээр нь электрон тээвэр ч гэнэ үү тийм ээ, нэг цахим тээвэр гээд л. Ингээд л дандаа нэг ингэсэн юмыг энэ хил хяналтын байгууллагууд уялдаа холбоог сайжруулах, тэр энэ Хилийн боомтын тухай хуулийг өөрчлөх гээд олон асуудал энд байна. Энэ дээр энэ түр хороо зоригтой, шуурхай, зохион байгуулалтыг нь нэг оролцмоор байна. 
Дээрчлэн энэ энд энэ Улсын Их Хурлын Тамгын газар энд онцгой анхаарч, энд энэ нэг зардал мөнгө гээд л энэ төсвөөр чинь бөөн Их Хурлын гишүүдийн дунд л Засгийн газрын гишүүдийн дунд л хэрүүл маргаан болоод байна шүү дээ. Бид нар үнэхээр энэ хяналт шалгалтын тухай хуулиараа энэ барууны орнуудад байдаг тэр Мөрдөн шалгах түр хороо биш ч гэсэн энэ хуулийнхаа хүрээнд өнөөдөр энэ хуулийн хэрэгжилтийг шалгаж, энэ ЗГ, хууль хүчний байгууллагыг нь илрүүлчхээд мэдээллээ авчхаад энэ хав дарсан асуудал байгаа, зарладаггүй. Энд маш их хамаарал бүхий компаниуд байж байдаг, энэ олон хүн эндээс янз бүрийн хэлбэрээр, авлигал авсан, авлигад автсан, тэр янз бүрийн тийм, ашиг сонирхлын холбоотой ийм томилгоонууд хийсэн асуудлууд байгаа. Энэ дээр бол зоригтой … /минут дуусав/

Г.Ганболд: Бейсен гишүүн.

Б.Бейсен: Сая нөгөө Бямбацогт сайдын ярьж байгаа саналыг бас дэмжинэ. Нийгмийн асуудал гээд жолооч нарын. Үнэхээр тийм 6 метр хашаанд орчихсон, тэгээд л 8 сарын цалингаа ч аваагүй, нөгөө талаар тэр амрах өрөө, машин дотор байж байгаа царайг нь энэ дээр онцгой анхаараад тэр усанд орох асуудлыг нь бас шийдэхгүй бол болохгүй нь.

Нөгөө талаар PCR шинжилгээний талаар ярих гэсэн юм. Аймгийн эрүүл мэндийн газар Зоонозын газрын төсөв бүрдэхэд энэ бол маш их нөлөөтэй байдаг. Гэтэл халдварт өвчний тухай, Хилийн хяналт шалгалтын тухай хуулийг ноцтой зөрчиж, Хятадын хамтарсан компани тэнд нэг 64000000 төгрөгийн аппарат тавьчихсан, өөрсдөө шинжилгээ хийгээд тэр зоонозын 2 хүн ажиллуулж байна гээд тэнд нэг 19800 төгрөг нь өгдөг юм байна. Ингээд зөвхөн 1 сард гэхэд тэрний, үгүй ээ, өдөртөө бараг 9240000, сард 277200000, жилд бараг 3326000000 гарч байгаа байхгүй юу, 140 жолоочоор бодоход. Энэ чинь аймгийн эрүүл мэндийн салбарын тэр төсөв бүрдэлт, зоонозын бараг 1 сарын орлогоороо 3, 4 аппарат тавьсан ч гэсэн тэр жолооч нарын шинжилгээ хийгээд.

Нөгөө талаар халдварт өвчин гарлаа, хүн малын халдварт өвчин, тахал ч юм уу, малын халдварт өвчин гарлаа гэхэд тэр компани чинь Монгол Улсын Зооноз халдвар судлалын албаны өмнөөс, тэгээд тэнд хариуцлага хүлээх юм уу гэдэг асуудал. Тийм учраас үүнийг чинь аймгийн эрүүл мэндийн салбарт түрүүн бол Засаг даргад нь хэлсэн, тэрийг тийшээ өгүүлэх талаар Ховдын манай гишүүд, сайдууд ер нь анхаараад тэр төсөв бүрдэлт дээр анхаарч ажиллаасай гэсэн юу байна.

Нөгөө талаар энэ саяын тэр нүүрсний асуудал бараг 350-400 мянган тонн нүүрс гэж сэжиглэж байна л даа. Бид нар Хятадын телевиз шүү дээ, телевизор чинь тэд нар худлаа хэлэхгүй байх. Гэтэл ингээд 2000100 хэдэн мянган сая тонн нүүрс хилээр гаргаад ингээд намынхаа их хурлаа өгчхөж байна уу? Яг тухайн бодит байдал дээр нь бүр ашигтайг нь бас хэлсэн, 2 миллиард 125000000 төгрөгийн юанийн ашигтай ажиллалаа, Намын их хурлаа угтаад төлөвлөгөөт ажлаа бас 2 сар 18 хоногийн өмнө биелүүллээ гээд тэгж байгаа юм. Тэгээд би бас энэ юун дээр яасан юм, үүнийг бас хууль хяналтын байгууллагаар шалгуулах нь зөв байх гэж бодож байна.

Нөгөө талаар тэр Цагаан нуурын чөлөөт бүстэй холбоотой тэр бензиний асуудал манай баруун хэдэн аймагт, Баян-Өлгий, Ховд, Увс наад талын Говь-Алтайд бараг хотоос үнэтэй 2700-3000 хэдтэй байгаа. Гэтэл тэнд тэр Өлгийн гааль яг Өлгийн ШТС-д бууж байгаа үнэ нь болохоор чинь 92 бензин 2350 байна шүү дээ. Гэтэл дээр нь дахиж нэмээд ингээд зарж байгаа энэ асуудал дээр яахгүй бол дизелийн түлш 3450 гэж байх юм. Тэгээд үүний асуудал зарах үнэ нь бас нэлээн өндөр зарж байна. Энэ дээр бас хяналт тавиад бас холбогдох байгууллагад нь манай Зам тээврийн сайд, бас энэ дээр Түлш, эрчим хүчний сайд эд нар анхаарч ажилласан нь зөв байх гэсэн санал хэлье. 
Г.Ганболд: Бямбацогт гишүүн.

С.Бямбацогт: Сая ярьсан нөгөө тэр боомтууд дээр үйл ажиллагаа явуулж байгаа энэ жолооч, тээвэрчдийн асуудал дээр бид анхаарах ёстой байх. Тэгээд төр юм чинь төр нэгэнтээ хяналт шалгалт хийж байгаа юм чинь хяналт шалгалтаараа хаана алдаа дутагдал, иргэдийнхээ эрх ашгийг хамгаалах шаардлага байна, тэр болгонд бас УИХ анхаарах ёстой. Тэр үүднээсээ бид нар энэ удирдамждаа хяналт шалгалтад хамрах хүрээнд тэр жолооч, тээвэрчдийн тэр тээврийн компаниудын нөхцөл байдалтай танилцах, үйл ажиллагаа нь хэрхэн яаж тийм уялдуулж зохион байгуулалтыг нь сайжруулах талаар, мөн тэнд үйл ажиллагаа явуулж байгаа ААН байгууллагууд, тэнд ажиллаж амьдарч, амьдралаа залгуулж байгаа иргэдийн эрх ашгийг яаж хамгаалах вэ гэдэг асуудлыг бас нэг тусгаж өгөх нь зөв байх. 
Өнгөрсөн 9 сард Гашуун сухайтын боомт дээр очоод харж байхад үнэхээр хэцүү байна лээ. Эмнэлэг байхгүй, өвдөх юм бол тэр хилийн цэргийнхэн ч эмнэлэг байхгүй, гаалийнх нь эмнэлэг байхгүй, мэргэжлийн хяналтынхан эмнэлэг байхгүй, тэр жолооч тээвэрчдэд эмнэлэг байхгүй. Нэгэнтээ нүүрс тэрүүгээр байнга л гарах байх, энэ боомтуудаар. Тийм болохоор тэнд тодорхой суурьшлын бүс бий болгоод, тэнд тодорхой засаг захиргааны нэгж байгуулаад, тэнд юу гэдэг юм шаардлагатай нийгмийн дэд бүтцийг нь шийдэх, сургууль, цэцэрлэг, эмнэлэг, цаашлаад бас чөлөөт цагаа зөв боловсон өнгөрүүлэх спорт заал, соёлын төв юу байдаг юм. Бид нар чинь 2000 хүнтэй, тийм үү, сум. Сумын төвдөө нэг 500 хүн амьдардаг суманд л сургууль, цэцэрлэг, эмнэлэг, соёлын төв, спорт зал бүгдийг л бариад байгаа шүү дээ. Тэгсэн мөртөө энэ боомтууд дээр чинь зөвхөн хамгийн том Гашуун сухайтын боомт дээр 20000 жолооч 20000 тийм үү, хүн амьдарч байгаа. Тэнд ерөөсөө сургууль байхгүй, цэцэрлэг байхгүй, эмнэлэг байхгүй. Тэгэхээр энэ асуудлыг бас үзээд шалгаад бас тийм үү, хараад ямархуу байдлаар хэрхэн яаж шийдвэрлэх гарц шийдэл байж болох вэ. Үүнийг нэг гаргаад ирвэл их сайн байна. Бас төр иргэндээ анхаарахгүй, хайхрахгүй олон жил явчихсан юм байна лээ. Үүнийг л нэг оруулаад өгөөч ээ л гэсэн саналтай байгаа юм. Үүнийг яах юм бол, бид зөвхөн юу гэдэг юм хяналт шалгалт хийгээд хуулийн зөрчлийг илрүүлэхээс гадна энэ ард иргэдийнхээ нийгмийн асуудлыг шийдэх, ард иргэдийнхээ бас аятай тухтай орчинд бас ажиллах, амьдрах нөхцөлийг бүрдүүлэх тал дээр бас төр үүрэгтэй.

 Тэгээд Улсын Их Хурлын бас Хяналт шалгалтын түр хороо бас энэ асуудалд бас анхаарал тавиасай гэдэг асуудлыг бас оруулж өгөөч гэж хүсэж байгаа юм. 
Г.Ганболд: Гишүүд асуулт асууж, санал хэллээ.

Анандбазар гишүүн. Анандбазар гишүүний микрофоныг өгье.

Ц.Анандбазар: Баярлалаа. Бид өнгөрсөн хугацаанд түр хороо маань Монгол Улсын хил гааль, боомтын ажил амьдралтай танилцаад ирлээ. Тэгээд олон ярих асуудал хийх зүйл байна. Ер нь их чухал ажлын хэсэг гарсан байна гэдэг нь харагдаж байна. Мэдээж хэрэг ажлын явц дундаа байгаа учраас санал шүүмжлэл хэлэх эрт байна. Энэ нэгэнтээ түр хорооны ажиллах удирдамж баталж байгаа учраас энэ удирдамж дээр нэг санал байна. 
Ажлын хэсгийн хяналт шалгалтын ажлын хэсгийг шалгах ийм удирдамж хийж байгаа юм байна. Энэ бол зөв. Үүний дагуу бас явсан газруудын эдийн засаг, цаашдын хөгжлийг харж байхад энэ боомтын хөгжлийг ер нь ямар дарга хэн хийдэг нь маш тодорхойгүй байдаг юм байна. Өөрөөр хэлбэл Монгол Улсын боомт гэдэг чинь аль аймгаар, ямар бүтээгдэхүүн гаргах вэ, аль аймагтай ямар бодлогын хэлцэл хийх вэ, ямар стратегийн бүтээгдэхүүн байх вэ, тэр боомтууд нь эргээд улсын стандартын боомт байх юм уу, тухайн хөрш залгаж байгаа улсын аймагтай, удирдлагын хувьд хамтардаг орон нутгийн боомт байх юм уу гээд олон асуудал байна. Жишээ нь сая бид Дорнод аймагт яваад ирлээ. Энэ боомт дотор бол МАА, малын гаралтай түүхий эдийг экспортолдог боомт Монгол Улсад үнэхээр дутагдаж байна. Өнөөдөр малын гаралтай түүхий эдийн экспорт бол Монголд 3 оронтой тоогоор л яригддаг, ийм гайхмаар ч юм шиг, ичмээр ч юм шиг ийм тоо явдаг. Цаашдаа энэ түр хорооны ажил бол зөвхөн хийж байгаа энэ боомтын ажлыг шалгаад зогсохгүй хөгжлийн чиг хандлагыг тодорхойлох ийм удирдамж оруулах ёстой гэж би бодож байгаа юм. Тухайлах юм бол миний зорьж байгаа зүйл нь боомтын хөрөнгө оруулалтын хэмжээг тодорхой төлөвлөлт дээр зөв төлөвлөлт хийж, аль боомтыг ямар хөрөнгө оруулалтаар хийх вэ гэдгийг удирдамж болгож чиглэл өгөхгүй бол боомтын захиргааны бие биедээ удирдагддаггүй олон агентлагийн хүмүүсийн ерөнхий саналаар маш их хөрөнгө оруулалт шаардсан, зардал чирэгдэл ихтэй, эргээд хяналт тавих боломж муутай ийм хөрөнгө оруулалтууд хийхээр бас төлөвлөж байгаа юм харагдаж байна.

Хоёрдугаарт, эдийн засагт нэн тэргүүний, барьж авах салбар гэж ойлгодог энэ салбаруудаа орхигдуулсан, юуг чухам экспортын бараа гэж үзэх үү, ямар боомтоор ямар бараа экспортлох вэ, экспортод гарч байгаа барааг хэрхэн хянаж, хуулийн дагуу Монгол Улсын эдийн засагт үр өгөөжтэйгөөр гаргах уу гэдэг тал дээр өрөөсгөл дутагдалтай ажилладаг ийм юм харагдаж байна. 
Тийм учраас бид энэ удирдамж дээр ямар зүйл оруулах гэж санал хэлж байна гэхээр зөвхөн шалгалтын ажлын хэсгээс гадна хөгжил мэддэг, хэл устай, олон улсын хил боомтыг судалж чадахаар ийм мэргэжлийн хүмүүсийг оруулаад хил боомтын цаашдын хөгжлийг тодорхойлсон нэг ийм бүхэл бүтэн заалт Ганболд дарга аа, оруулах нь зөв байх аа. Яагаад гэвэл шалгаад орхидог, хэн нэгний ажлыг муу сайн гэж хэлэх нь бол нэг их ач холбогдол багатай, тэртээ тэрэнгүй шүүмжлэлтэй зүйл олон байгаа шүү дээ. Тэдэнд яаж хөгжихийг нь зааж өгнө гэдэг бол их чухал байна. Зүүн хязгаарынхан бол баруун хязгаараа мэдэхгүй байна. Баруун хязгаарын боомтууд зүүн хязгаарт юу байхыг нь ойлгохгүй байна. Яам тамгын газар Их Хурлын бодлоготой уялдах ийм алга байна. 24 он хүртэл хийх Монгол Улсын экспортын бараа бүтээгдэхүүн өнөөдөр хуралдаж байгаа Ерөнхийлөгчийн ивээл дор байгаа хүнсний бодлоготой уялдах зүйл энэ тэр гээд олон … /минут дуусав/

Г.Ганболд: Анандбазар гишүүнд 1 минут нэмье.
Ц.Анандбазар: Тэгэхээр энэ удирдамж дээр Ганболд даргаас бүр тодорхой асууя гэж бодож байгаа юм. Энэ удирдамжийг батлахдаа нэгдүгээрт хянаж шалгах, хоёрдугаарт хөрөнгө оруулалтын зүй тогтол, хэм хэмжээ, чиглэлийг тодорхойлох ажлын хэсгийн удирдамж, тэгээд хамгийн гол юм нь энэ ажлын хэсгээс түр хороо хэрхэн ажилласнаас бусад түр хорооны ажлын үр дүн маш их шалтгаална. Үүнээс ямар үр дүн УИХ болоод ЗГ хүлээх вэ гэдгийг харж байгаа. Тийм учраас хөгжлийг нь тодорхойлох чиг хандлагыг бий болгох ийм ажлын хэсгийг гэсэн ийм үндсэн нөхцөлтэйгөөр нэмж батлуулах саналтай байна. Ийм боломжтой юу гэдэгт танаас асуултад хариулт авъя.

Г.Ганболд: Таны хэлж байгаа саналтай бол яг санал нэг байгаа юм. Энэ түр хороо яг яаж ажиллахаас цаашдаа энэ Улсын Их Хурлын хяналт шалгалтын хууль явах, явахгүй нь шийдэгдэх юм байна лээ. Тэр утгаараа бид нар энэ өмнө нь байгуулагдсан Хөгжлийн банкны түр хорооны удирдаж байгаа дарга нар, эмийн түр хорооны дарга нартай бас бид нар санал солилцсон. Тэгээд энэ хууль дээр нэлээн ойлгомжгүй юмнууд асар их хянан шалгагчийн, шинжээчийн эрх үүргүүд тодорхойгүй, тийм зүйл байгаа учраас ерөөсөө энэ удирдамждаа л хэдүүлээ маш сайн заалтууд оруулж өгөх юм бид нарын энэ томилогдож байгаа шинжээч дээр хянан шалгагч нар чинь ерөөсөө урдаа барьж явах цаас нь энэ л юм билээ. Их Хурлын түр хорооноос бид нарт ийм үүрэг чиглэл өгсөн. Үүний дагуу л бид нар үзнэ ээ, шалгана аа. 

Зүгээр, бид нарын бол яг би хөгжлийн асуудал гэхээсээ илүүтэй, саяхан бид нар бол шинэ сэргэлтийн бодлогын хүрээнд бол энэ боомтын хөгжлийн асуудал, би удахгүй энэ боомтын сайд томилогдоод явахаар, тэд нартай зэрэгцээд хөгжил гэхээсээ илүү би бол яг энэ тогтоолынхоо заалтын хүрээнд энэ нүүрсний экспортыг нэмэгдүүлэх, энэ асуудлынхаа хүндрэл шалтгаан нөхцөлийг тогтоох гэж оролдох нь л би илүү зөв болов уу. Хэт ингээд удирдамждаа олон юм ингээд хамруулаад явах юм бас бид нар хүч хүрэхээр ч үгүй юм байна лээ шүү дээ, ер нь бол. Тулгамдаж байгаа асуудал олон байгаа учраас тийм ээ. 
Тэгэхээр яах вэ, зүгээр би саяын Адьшаа гишүүний хэлсэн саналыг тусгая, тэр нийгмийн асуудал бас зайлшгүй цуг явж байх ёстой юм билээ, тэр нийгмийн асуудлууд байна. Газрын асуудал дээр би тэр тусгай хэрэгцээнд авах энэ тэр гэдгийг нэмээд ингээд сая гишүүдийн саналыг манай дэд ажлын хэсгийнхэн бүгдийг нь тэмдэглэж авсан, тийм ээ. Үүнийг ингээд хэдүүлээ саналыг нь тусгаад удирдамжаа баталъя гэсэн ийм саналтай байна.

Монгол Улсын Их Хурлын хянан шалгалтын тухай хуулийн 36 дугаар зүйлийн, хэдүулээ сайн ярилцъя, ер нь бол.

Адьшаа гишүүний микрофоныг өгье.

Ш.Адьшаа: Энэ түр хорооны удирдамжийг бид батална. Тэгэхдээ бид юуг шалгахаа бид Улсын Их Хурлын тогтоолоор баталчихсан байгаа шүү дээ, ерөөсөө яг юуг шалгахыг. Яг үүнийхээ хүрээнд л удирдамж боловсруулна.

Нэмж асуудал оруулах юм байх юм бол бид нар дахиж УИХ руу оруулахгүй бол үүнээсээ энэ хяналт шалгалтын тухай хууль чинь их сонин хууль байлаа шүү дээ. Тийм учраас яг тэр түрүүн бид нар ийм ийм юмнуудыг батална гээд л Улсын Их Хурлын тогтоолоор баталчихсан. Тэр тогтоолынхоо хүрээнд л өнөөдөр удирдамжаа баталж явахгүй л бол болохгүй байх л гэсэн ийм бодолтой байгааг хэлье.

Г.Ганболд: Тийм, би зүгээр ингэж л бодож байна. Саяын тэр хөгжлийн асуудлаас бусад нь бид нарын Их Хурлаас баталсан удирдамжид бол багтана, ер нь. Би зүгээр яг хөгжлийн асуудал нь л би багтахгүй болов уу гэж л бодож байна даа.   

Бид нар бол ийм шүү дээ. Хилийн боомтуудаар ачаа тээвэр, нүүрс нэвтрүүлэх болон чөлөөт бүсийн үйл ажиллагаанд учирч байгаа хүндрэлийг шалган тогтоох үүрэг бүхий түр хороо л доо. Тийм. Тэгээд л та хэд, гишүүд өөрсдөө шийд. Би тэрийг бүгдийг нь. 

Гишүүдийн саналуудыг, тэгээд бүх гишүүдийн хэлсэн саналыг дотор нь шигтгээд, тэгээд баталъя. 
Улсын Их Хурлын хянан шалгалтын тухай хуулийн 36 дугаар зүйлийн 36.4 дэх хэсэг, Улсын Их Хурлын 2022 оны 31 дүгээр тогтоолыг тус тус үндэслэн Монгол Улсын Их Хурлын Хянан шалгах түр хорооноос тогтоох нь:

1. Хилийн боомтуудаар ачаа тээвэр, нүүрсийг нэвтрүүлэх болон чөлөөт бүсийн үйл ажиллагаанд учирч байгаа хүндрэлийг шалган тогтоох үүрэг бүхий түр хорооны ажлын удирдамжийг хавсралтаар баталсугай. 
Удирдамжид дурдсан тусгай шалгалтыг хугацаанд нь чанартай гүйцэтгэн, тогтоолын хэрэгжилтэд хяналт тавьж ажиллахыг Түр хорооны даргад даалгасугай гэсэн ийм тогтоолын төсөл байна. 
Тогтоолын төслөөс асуух асуулт, саналтай түр хорооны гишүүн байна уу. Байж бай, дараа нь нөгөө яг хянан шалгагч нарыг томилоход хуралдаанд оролцсон гишүүдийн гуравны хоёр нь дэмжсэн байх ёстой учраас заавал зургуулаа байж байж, батлах болчхоод байна. Үгүй ээ, 3, дөрөвхөн хүний асуудал. Тийм одоо ингээд шууд хураалаа.

Тогтоолын төслөө баталъя томьёоллоор санал хураалт. Санал хураалт.

Тогтоолын төслөө баталъя.

Тогтоолын төсөл батлагдлаа, удирдамж батлах тухай.

2-т нь, одоо гол нь байна шүү дээ. 
Бид нарын ажлын гол зорилго бол энэ хянан шалгагч нар, шинжээч тэр томилж ажиллуулах ёстой. Тэгээд бид нар өнөөдрийн хувьд байна шүү дээ, эхлээд хянан шалгагчдаа томилох гээд байгаа юм. Шинжээч нар яах вэ, дараа нь нөгөө материал бүрдүүлсний дараа материал дээр сууж, шинжээч нар ажиллах учраас шинжээчдээ бол одоохондоо томилох арай болоогүй. Ямар хэмжээний материал цуглуулах нь вэ гэдгээс нь шалтгаалж тэр шинжээч нарын томилох юм байна лээ. Ер нь бол бид нар яах вэ, энэ хууль дээр суугаад тэгж л үзсэн.

Тэгээд эхний ээлжид өнөөдөр хяналт шалгагчдаа томилох гээд байгаа юм.

Хянан шалгагчдаа томилохын тулд бас мэдээж бид нар нэлээн хүмүүстэй уулзаж энэ өмнө нь би хэлсэн, өмнө нь байгуулагдсан 2 түр хорооны дарга нартай санал солилцоод ер нь нэлээн хуулийн хүмүүс бас оруулж, энэ хуулийг амилуулах тал дээр жаахан анхаарахгүй бас төвөгтэй юм байна гэж үзээд шинжээчээр томилох, хүмүүсээ
Хянан шалгагчаар:

1-д нь, Нямцэрэнгийн Адъяацэрэн 1973 онд Өмнөговь аймгийн Даланзадгад суманд төрсөн, Өмнөговь аймгийн Даланзадгад сумын 3 дугаар дунд сургуульд багш, Боловсрол суваг телевизэд захирлын туслах менежер, Засгийн газрын Хэрэг газрын Хяналт шинжилгээ үнэлгээний хэлтэст шинжээч, 2017-2021 онд Цагаан хад хөгжлийн гарц ТББ-ын гүйцэтгэх захирал, 2021 оны 6 дугаар сараас одоог хүртэл Өмнөговь аймгийн Авто тээвэрчдийн холбооны гүйцэтгэх захирлаар ажиллаж байгаа. Эрх зүйч мэргэжилтэй, магистр цолтой, дээд боловсролтой. Улсад 26 жил л ажилласан ийм хүн байгаа. 

Бид нар Адъяацэрэн гуайг сонгохдоо мэдээж Өмнөговь аймгийн тээвэрчдийн өмнө тулгамдаж байгаа асуудлыг маш сайн мэддэг, тэд нарын эрх ашгийн төлөө бас их явдаг, тэнд байгаа Цагаан хадныхаа гол асуудлуудыг бол маш сайн мэддэг хүн гэж бид нар Адъяацэрэн гуайг энэ бүрэлдэхүүнд оруулж ажиллуулж байгаа. Санал оруулж байгаа.

Тэгээд нэг нэгээр нь батлаад явах нь байна шүү дээ, тийм ээ.

Нэр дэвшигчээс асуух асуулттай түр хорооны гишүүд байна уу. 
Улсын Их Хурлын Хяналт шалгалтын түр хорооны хянан шалгагчаар. 

Бямбацогт гишүүн нэр дэвшигчтэй холбогдуулаад шүү дээ, тийм ээ.

С.Бямбацогт: Адъяацэрэнг дэмжиж байгаа. Адъяацэрэнг бас урьд нь уулзаж байсан, мэднэ. Сая Зам, тээврийн сайд болсноос хойш бид нар жолооч тээвэрчдийн эрх ашгийг хамгаалах, Гашуун сухайтын боомтын үйл ажиллагааг сайжруулахтай холбоотой асуудлаар тээврийн компанийнхантай тээврийн компанийн тээвэрлэгч нар, жолооч нарын эрх ашгийг хамгаалах ТББ-ынхантай, мөн бас жолооч нартай бас уулзсан, тээвэрлэгч нартай хамтад нь. Түүн дээр бол харьцангуй юу гэдэг юм, бас энэ Цагаан хадны нөхцөл байдал, энэ жолооч тээвэрчдийн нийгмийн асуудлыг шийдэх талаар тодорхой саналууд гаргаж байсан. Түүний дагуу Зам, тээврийн хөгжлийн яаман дээр бас ажлын хэсэг бас ажиллаж байгаа, Адъяацэрэн маань өөрөө орчихсон явж байгаа. Одоо бол ингээд Улсын Их Хурлын Хяналт шалгалтын тухай хуулиар Улсын Их Хурлын Хяналт шалгалтын түр хорооноос хилийн боомтуудаар ачаа тээвэр, нүүрс тээвэрлэх болон чөлөөт бүсийн үйл ажиллагаанд учирч байгаа зөрчил дутагдал хүндрэлийг шалган тогтоох ийм үүрэг бүхий хянан шалгагч нарыг томилох гэж байгаа. Тэгээд энд бас орж ирж нэр дэвшиж орж ирж байна. 
Тэгэхээр та бидний яриад байгаа тийм үү, асуудал энэ удирдамжид орсон шүү. Та бүхний хийх ажлын удирдамж ч хяналт шалгалтын хамрах хүрээнд энэ боомтуудын тээвэр хийж байгаа тээврийн компаниудын үйл ажиллагаа, тээвэр хийж байгаа, нүүрс тээвэрлэх жолооч, тээвэрчдээр нийгмийн асуудал энэ бүхнийг бас шалгаж, шаардлагатай санал, дүгнэлтийг түр хороонд оруулж ирэх ийм бас үүрэг оногдож байгаа шүү. Энэ дээр илүү анхаарч ажиллаарай. Энэ олон боомтууд дээр тээвэр хийж байгаа, ерөөсөө гол ажлыг нугалж байгаа хүмүүс, тэр жолооч, тээвэрлэгч нар. Гэтэл тэдний нийгмийн асуудал хаягдсан, бид нар яаж ахиухан нүүрс гаргах вэ, яаж хурдан шуурхай гаргах вэ, яаж хулгай хийхгүй байх вэ гэдэгтээ л анхаардаг. Гэтэл тэр тээвэрлэгч нар маань ямар нөхцөлд ажиллаж байна. Ямар нөхцөлд тийм үү, чөлөөт цагаа өнгөрөөж байна. Юу нь болж байна. Юу нь болохгүй байна. Тэдний эрх ашгийг хэрхэн яаж хамгаалах вэ гэдэг тал дээр ерөөсөө анхаарахгүй зөнд нь хаячихсан юм байна лээ. Өөрөө мэдэж байгаа. 500 хүнтэй сумын төвд бид нар тийм үү, сургууль барьдаг, цэцэрлэг барьдаг, эмнэлэг барьдаг, соёлын төв барьдаг, спорт зал барьдаг, тамгын газар байгуулдаг. 
Тэгсэн мөртөө 5000, 20000 хүнтэй тэр Гашуун сухайтын боомт дээр нэг ч эмнэлэг, сургууль, цэцэрлэг, соёлын төв юу ч байхгүй. Засаг захиргааны нэгж байхгүй ийм л байдалтай үйл ажиллагаа явуулж ирсэн юм байна лээ шүү дээ. Суурьшлын бүс болоогүй нэгж байхгүй, тэнд үндсэндээ тог байхгүй, ус байхгүй бас. Тийм болохоор та бас Өмнөговь аймгийн төлөөлж, Өмнөговь аймгийн тээвэрчдийн эрх ашгийг хамгаалж, энэ ажлын хэсэгт орж байгаа хүний хувьд бас энэ тал дээр бас илүү бас анхаарч ажиллаарай. Энэ бас та бидний бас нэг зорилго шүү, нэг үүрэг шүү. Энэ тал дээр илүү санаачилгатай, илүү бас хичээл зүтгэл гаргаж бас ажиллахыг хүсье ээ, тэгээд амжилт хүсье. 
Г.Ганболд: Хянан шалгагчид нэр дэвшигч Нямцэрэн овогтой Адъяацэрэнг дэмжье гэсэн томьёоллоор санал хураалт явуулъя. Санал хураалт. 
75 хувийн саналаар Нямцэрэнгийн Адъяацэрэнг хянан шалгарахаар томилох тогтоолын төслийг дэмжлээ.

Дараагийн нэр дэвшигч нь Дуламын Сугар 1956 онд Өвөрхангай аймгийн Өлзийт суманд төрсөн, ОХУ-ын Иркутск хотод эрх зүйч мэргэжлээр суралцаж төгссөн, 2015 онд хууль зүйн ухааны докторын зэрэг хамгаалсан. 1981-86 онд Сэлэнгэ аймгийн АДХГЗ-нд хэлтсийн дарга, 89-92 онд Хууль зүйн арбитрын яаманд хэлтсийн даргаар, 92-96 онд Хууль зүйн яамны Тэргүүн дэд сайд, 96-2000 онд Хууль зүйн яамны ТНБД-аар, 2000-2004 онд Улсын Их Хурлын гишүүн, 2004-2005 онд Монгол шуудан банкны газрын захирал, 2006-12 онд ТӨХ-ны дарга, 2012-18 онд ҮХЦ-ийн гишүүнээр тус тус ажилласан. Эрх зүйч, хууль зүйн ухааны доктор цолтой хүн байна.

Нэр дэвшигчээс асуух асуулт саналтай түр хорооны гишүүн байна уу. Анандбазар гишүүн.

Ц.Анандбазар: Ажлын хэсэгт манай Сугар дарга шиг туршлагатай хүн орж байгаа нь сайн байна. Тэгээд Сугар дарга маань туршлагатай том хуульч хүн, тэгээд ганцхан зүйлийг танаас хүсэх гэж байгаа юм. Та бид 2 чөлөөт бүсийг чөлөөгүй бүс болгосон тухай ярилцаж байсан туршлага байгаа. Тэгээд энэ ажлын хэсэгт орж байгаа энэ завшааныг ашиглаад та Замын-Үүдийн чөлөөт бүс, мөн Алтанбулагийн чөлөөт бүс гээд хилийн боомтын дагуу чөлөөт бүс нэртэй чөлөөгүй бүсүүд байгаа. Энэ чөлөөгүй бүсийг яавал чөлөөт бүс болгох вэ гэдэг дүгнэлтийг заавал олж ирээрэй гэдгийг танаас хүсэж байгаа юм. Яагаад гэхээр бид чинь нэг л их олон чөлөөт бүс хийдэг улс, тэгээд эдийн засгийн ямар ч хөшүүргийг нь ойлгохгүйгээр яваад ингээд хэдэн дюти Фри гэдэг ийм дэлгүүр нээчихсэн. Улсын орлого бүрдүүлдэг, онцгой албан татвартай бараа бүтээгдэхүүнийг татваргүй оруулах ийм л арга хэрэгсэл болгочихсон ийм улс шүү дээ. Тэгээд энэ ажлын хэсгийн нэг зорилго бол чөлөөт бүсийг жинхэнэ утгаар нь чөлөөт бүс болгох, дараагийн хууль, эрх зүйн үндэс гарахад амьдрал дээр юу дутагдаж байгааг мэдэх ийм зорилго тавьсан юм. Тэгэхээр танд ажлын амжилт хүсээд энэ ажлын хэсэгт орсонд баяр хүргээд, энэ чөлөөгүй бүсийг чөлөөт бүс яавал болгох вэ гэдэг дүгнэлтийг газар дээрээс нь орж ирээрэй гэдэг ийм хүсэлтийг хүргэж байгаа юм. Баярлалаа.

Г.Ганболд: Хянан шалгагчид нэр дэвшигч Дуламын Сугарыг дэмжье гэсэн томьёоллоор санал хураалт явуулъя. Санал хураалт. 
75 хувийн саналаар дэмжигдлээ.

Дараагийн нэр дэвшигч Төмөрбаатар овогтой Оюунбаатар 1967 он Архангай аймагт төрсөн, 1985 онд Нийслэлийн 10 жилийн 32 дугаар сургууль, 1997 онд Цагдаагийн дээд сургуулийг тус тус төгссөн, хуульч мэргэжилтэй. 1985-88 онд Нийгмийн аюулаас хамгаалах яамны харьяа 0230 дугаар ангид цагдаа, цэрэг, 88-90 онд Октябрийн районы Биеийн тамир, спортын хороонд биеийн тамирын арга зүйч, 90-99 онд ЭЦГ-ын 3 дугаар хэлтэст туслах төлөөлөгч, хэрэг бүртгэгч, төлөөлөгч, ахлах төлөөлөгч  1999-2002 онд ЭЦГ-т ахлах төлөөлөгч, 2002-2003 онд ЭЦГ-т ЭЦГ-ын 2 дугаар хэлтэст чиглэлийн ахлах төлөөлөгч, 2003-2006 онд Дорнод аймгийн Цагдаагийн газар, Эрүүгийн цагдаагийн тасгийн дарга, 2006-2012 онд ЭЦГ, 2 дугаар хэлтэст чиглэлийн ахлах төлөөлөгч, 2012-14 онд Дорнод аймгийн Цагдаагийн газрын дарга, 2014-15 онд НЦГ-т хэлтсийн дарга, 2015-16 онд СХД дэх цагдаагийн 2 дугаар хэлтсийн дарга, 2018-2021 онд БЗД дэх цагдаагийн 2 дугаар хэлтэст хэлтсийн дарга ажиллаж байсан. Улсад 37 жил ажилласан хүн байна.

Нэр дэвшигчээс асуух асуулт саналтай түр хорооны гишүүн байна уу.

Адьшаа гишүүн.

Ш.Адьшаа: Оюунбаатар нэр дэвшигчийг энэ түр хорооны хяналт шалгагчаар томилохыг дэмжиж байгаа юм. Тэгээд зарчмын 2, 3 асуулт тавья. Энэ түр хорооны гол зорилго бол энэ хилийн боомтууд дээр хууль зөрчсөн, ийм том луйврын шинж чанартай олон гэмт үйлдлүүд байгаа. Үүнийг эхнээсээ хууль хүчний байгууллага шалгаад илрүүлээд явж байгаа хэдий гэсэн ч энэ ямар үр дүнтэй байгаа, ямар нөхцөл байдалтай гэдэг нь тодорхойгүй байна. Тухайлбал, Гашуун сухайт боомтоор хоёр сая тонн нүүрс бүрдүүлэлтгүй гарсан асуудал байгаа. Үүнийг хаана хаанаа мэдэж байгаа. Дээр нь сая энэ Бейсен гишүүн ярилаа. Ховдын Булган боомтоор бас 400000 тонн нүүрс бүрдүүлэлтгүй гаргасан асуудал шинээр гарч ирж байна шүү дээ. Тэр Шинжаны казах хэлийн том телевизээр ярьсан. Гаалиас авсан мэдээллээр 1800000 тонн нүүрс гарсан гэж байдаг, Хятадын мэдээгээр 2200000 тонн нүүрс гарсан тухай албан ёсоор өнөөдөр Хятадын хэвлэл мэдээллээр ярьж байна. Дээр нь энэ асуудлыг шалгахад, бас энэ эрүүгийн мөрдөх мэргэжлийн түвшингийн хувьд өөрөө энд зарчимтай ажиллаж, энэ ажлын хэсгийг, энэ хянан шалгагчдыг та түлхүү толгойлж ажиллана ээ гэсэн ийм бодолтой байгаа юм. Энд ямархуу байр суурьтай байх вэ.

Дээр нь өнөөдрийн энэ боомтууд дээр ачаа тээвэр ложистик асуудал гэж, нэн ялангуяа энэ Өмнөговь аймгийн боомтууд, Ханги Мандалын боомтууд дээр хамгийн том тийм асуудал үүсгэсэн ААН-үүдийг, жинхэнэ ААН хөдөлмөр хийсэн жолоочдыг зүгээр тийм, үнэхээр тээвэр хийсэн хүсэл сонирхолтой хүмүүсийг нэгтгэсэн тийм компаниуд орж чаддаггүй. Хятад эзэдтэй тээврийн маш олон компаниуд байгаа. Зөвхөн нэг Монголын хүн захирал нь гэж байдаг, тэр компаниудад өнөөдөр улс төрчдийн гар хөл оролцсон тийм схем бий болчихсон байгаа. Үүнийг шалгахад та бас ямар байр суурьтай байх вэ.

Дээр нь өнөөдөр төв хувийн хэвшлийн уул уурхайнуудын гэрээ хэрэгжилт, түүнчлэн тэнд тээвэр ложистик, бусад худалдан авах катерингийн үйл ажиллагаа, хөрс хуулалт зэрэг асуудлууд дээр бид өнөөдөр энэ ажлыг шалгана гэж байгаа юм. Таван толгойн гэрээ гээд юу байдаг билээ. Тэгээд бусад компаниудад улс төрчдийн хамаарал бүхий компаниуд, улс төрчдийн хамаарал бүхий компаниуд бүх үйл ажиллагаанд явуулдаг, энд өнөөдөр бид бас шалгаж үнэлэлт дүгнэлт өгөх ийм энэ Улсын Их Хурлын тогтоолын дотор чинь байж байгаа. Энэ дээр та ямар байр суурьтай байх вэ. Ийм асуудал энд их нэлээн бэрхшээлүүд гарч ирнэ ээ. Энд та ямар байр суурьтай байх вэ гэдэг ийм 3 асуултыг асууя.

Г.Ганболд: 2 номер микрофон өгье. Нэр дэвшигч Оюунбаатар.

Т.Оюунбаатар: Адьшаа гишүүний асууж байгаа энэ 3 төрлийн асуултад товч бөгөөд хариулъя. Энэ ер нь бол боомттой холбоотой, мөн энэ уул уурхайтай, цаашилбал энэ нийгэмд байнгын гараад байгаа энэ нүүрсийг их хэмжээгээр хулгайгаар гаргаж байгаа гэдэг асуудлууд дээр чиг үүргийн байгууллагууд болон энэ цагдаагийн байгууллага, АТГ, мөн авагдсан мэдээлэл, мэргэжлийн хяналт гэдэг юм уу, энэ олон мэдээллүүдийг өнөөдрийн байдлаар шалгаж байгаа байдал дээр хууль зүйн хэмжээнд бол давхар шалгалтын ажлыг хийж, энэ шалгалтын ажлууд нь хэр хэмжээнд явж байгааг миний зүгээс бол бас үзэх ёстой юм байна гэж ойлгож байгаа. 
2-т, ер нь энэ хил, гаальтай холбоотой энэ асуудлууд дээр янз бүрийн хувийн сонирхол болоод миний хувьд бол таньдаг мэддэг хүн бол байхгүй. Шалгаад явахад бол аливаа нэг зүйлээс болоод айж эмээгээд ч юм уу хойшоо буцах, няцах гэдэг юм асуудал байхгүй. Би цагдаагийн байгууллагад 37 жил тэр, ялангуяа энэ ЭЦА-нд бол хорь гаран жил ажилласан хүн. Тэгээд миний хувьд бол энэ шалгалтын ажиллагаанд 2 сэтгэлгүйгээр ажиллана гэж бодож байгаа.

Г.Ганболд: Нэр дэвшигч Төмөрбаатарын Оюунбаатарыг дэмжье гэсэн томьёоллоор санал хураалт явуулъя. Санал хураалт.
75 хувийн саналаар дэмжигдлээ.

Нэр дэвшигч Дашдаваагийн Мягмарсүрэн 1976 онд Өвөрхангай аймаг Арвайхээр суманд төрсөн, Цагдаагийн дээд сургууль 94-98 онд төгссөн, эрх зүйч мэргэжилтэй, Өвөрхангай аймгийн Цагдаагийн хэлтэст эрүүгийн төлөөлөгч, Эдийн засгийн ахлах төлөөлөгч, 2006-10 онд Уянга сумын Цагдаагийн тасгийн дарга, 2013 оноос Өвөрхангай аймгийн Цагдаагийн газар хариуцлагатай зохицуулагч, 2015 онд Өвөрхангай аймгийн Цагдаагийн газар ахлах хэрэг бүртгэгч, 2016 онд Өвөрхангай аймгийн Цагдаагийн газар, Шүүгчийн аюулгүй байдлыг хангах хэлтсийн дарга, 2017-22 онд ШШҮХ-д Албаны даргаар улсад 24 жил ажилласан байна.

Нэр дэвшигч Дашдаваагийн Мягмарсүрэнгээс асуух асуулт саналтай Түр хорооны гишүүд байна уу. Байхгүй бол нэр дэвшигч Дашдаваагийн Мягмарсүрэнг дэмжье гэсэн томьёоллоор санал хураалт явуулъя. Санал хураалт.

Одоо дараагийн нэр дэвшигч нь Мөнхжаргалын Батмөнх БЗД-т төрсөн, Улаанбаатар хот БЗД-т төрсөн, 2009 онд Эдийн засгийн гэмт хэрэгтэй тэмцэх газар ажиллаж байсан, 2010-2011 онд Цагдаагийн академид зохион байгуулалттай гэмт хэрэгтэй тэмцэх чиглэлээр. 

Энэ чинь юу вэ буруу. 

Мөнхжаргалын Батмөнх тэр нөгөө хэн гэчихсэн байгаа шүү дээ. Мөнхтөр нь өөрөө татгалзаад тийм, Мөнхтөр нь татгалзаад. 

Нэг мөсөн бөөнөөр нь ингээд ажилд нь оруулахгүй бол бид нар цаг хугацаагүй болчхоод байна. Манайх чинь 6 сарын хугацаанд ажиллахдаа эсвэл одоо манайх сунгах асуудал болчих гээд байгаа байхгүй юу. Эд нарыг одоо яаралтай ажилд нь оруулахгүй бол танилцуулга нь сая л одоо тэр нэг нь татгалзаад л ирж байна л даа. 
Үгүй ээ яах вэ, би ингээд танилцуулчихъя, танилцуулчихъя.

Мөнхжаргалын Батмөнх Улаанбаатар хотод төрсөн, ШШГЕГ тогтоол гүйцэтгэгч, 2004-2005 онд Архангай аймаг дахь Цагдаагийн хэлтэст Хэрэг бүртгэх тасгийн хэрэг бүртгэгч, 2005-2007 онд ЧД-т Цагдаагийн хэлтсийн ахлах хэрэг бүртгэгч, 2007-13 онд ЧД дэх Мөрдөн байцаах газар мөрдөн байцаагч, ахлах мөрдөн байцаагч, Дорнод аймгийн Цагдаагийн газар тасгийн дарга, 2016-19 онд ЦЕГ-ын Хяналт шалгалт үнэлгээ дотоод аудитын хэлтэст Хяналт шалгалт хариуцсан ахлах байцаагч, 2019-20 онд Мөрдөн байцаах газарт Залилах гэмт хэрэг мөрдөх хэлтсийн дарга, 2020-2020 оны 11-дүгээр сар хүртэл Хар тамхитай тэмцэх газар хэлтсийн даргаар ажиллаж байсан. Уг нь бас чухал л одоо албанд хашиж байсан хүн байна. 
Залилан ч юм уу яг эд нараар хэлтсийн дарга байсан, тэгээд өөрөө бол ирж амжаагүй юм. Сая одоо материал нь ирлээ, тэгээд манай гишүүд маань дэмжье гэвэл ингээд дэмжээд явж болно.

Тэгвэл Мөнхжаргалын Батмөнхийг тийм, дэмжье гэсэн томьёоллоор санал хураалт явуулъя. Санал хураалт.

Ганбаа гишүүн баярлалаа.  Одоо хэдүүлээ нэг.

3 дахь асуудал нь. 

Бусад гээд бид нар тараачихсан байгаа.

Энэ санхүүжилттэй холбоотой бага хэмжээний зардлын төсөв байгаа. Энэ хэдийнхээ бас үгийг сонсъё доо. Энэ чинь дахиж бид нар чинь уулзаж чадахгүй юм шүү дээ, тийм ээ. 

Одоо хэдүүлээ эд нартаа нэг жаахан чиглэл өгөөд л, бид нар бол ингээд яг үнэндээ бол олон гишүүд уулзаад байх их боломж багатай байна. Тэгээд сая бид нар баруун хилээр явчихсан гишүүдийн хувьд. Өчигдөр, уржигдар зүүн хилээр явчихсан. Одоо бид нар гишүүдийн зүгээс Бямбацогт гишүүн ч гэсэн бид нарт, бас энэ ажилд бас тийм болмоор байна. Одоо бид нар Замын-Үүд, Шивээ хүрэн, Гашуун сухайт, Хангийн боомтоор нэг яваад ажлын хэсгийнхэн, тэгээд түр хорооны гишүүд ингээд УБТЗ, гааль, энэ яамнууд дээр гол ажлуудаа зохион байгуулна, АТГ дээр.

Тэгэхээр манай хянан шалгагч нар өөрсдөө манай дэд ажлын хэсгийнхэн байгаа, тэгээд ойрын үед ерөөсөө нэг энэ оффисын асуудлаа шийдэх хэрэгтэй байна. Түр байр түрээслэх асуудлыг бид нар харин төсвөөс нь, тэгээд аль болохоор зардал мөнгийг нь гаргаад явахгүй бол та нар чинь суух байрнаас өгсүүлээд байхгүй байгаа шүү дээ, тийм ээ. Тэгээд тэрийг манай энэ Их Хурлын Тамгын газрынхан ажиллах боломжоор хангаад, байр савны асуудлыг та хэд нэг яриад надад санал хэлээч. Тэгээд ерөнхийдөө манай хянан шалгагч нар өөрсдийнхөө чиг үүргийн дагуу ажилдаа ороод явна. Ер нь манай өмнөх түр хороод бас л ингээд л нэг хянан шалгагч нар, шинжээчдээ томилоод явж байгаа. 
Бид нар шинжээчдээ бол томилоогүй байгаа, тийм ээ. Шинжээч нар бол та хэдийн гол бүрдүүлсэн материал дээр суух учраас нэлээн ажилласны дараа нотлох баримт янз бүрийн баримтуудаа цуглуулсны дараа шинжээчдээ суулгана гэдэг агуулгаар хойшлуулчхаад байгаа. Тэгэхээр та хэд маань ингээд нэг ажилдаа жаахан шуурхайлж ороод явах хэрэгтэй.

Яг одоо ингээд нэгэнт бөөнөөрөө уулзсан нь дээр бид нарт хүсэлт ярих зүйл бол нэг мөсөн ярьчихъя тэгэх үү, тийм ээ.

3 номерын микрофоныг өгье.

/Хуралдаанд сүүлийн асуудал дотоод асуудал яригдсан тул дууны бичлэгт сүүлийн 11 минутын бичлэгийг оруулаагүй байсан болно/ 
Дууны бичлэгээс буулгасан: 

